Врз основа на 22 став 1 точка 5 од Законот за локалната самоуправа („Службен весник на РМ“ бр. 05/02) и член 16 став 1 точка 5 од Статутот на Општина Богданци („Службен гласник на Општина Богданци“ бр. 04/05, 04/11, 04/15, 09/19, 02/20 и 11/21), Советот на Општина Богданци на седницата одржана на ден 28.12.2022 година, донесе
П Р О Г Р А М А
за финансирање на културните активности
во Општина Богданци за 2023 година
1. ВОВЕД

Со Програмата за финансирање на  културните активности во Општина Богданци за 2023 година, се утврдуваат нејзините цели и активности и висината на средствата за нивно финансирање.
Програмата ги дефинира целите на културната политика на Општина Богданци кои треба да ги исполнат носителите на културните активности, односно да се во функција  на културниот развој на општината во 2023 година.

Со цел програмата да опфати квалитетни, разновидни и оригинални културни содржини кои ќе ги одразат јавните потреби на општината во областа на културата, Градоначалникот на општина Богданци распиша Јавен повик за финансирање на културните активности од Буџетот на општина Богданци за 2023 година.

Со оваа програма се утврдуваат активностите како и здруженијата на граѓани кои ќе бидат финансирани со програмата и висината на средствата за нивна реализација.

2. ЦЕЛИ
Основна цел на Програмата е, покрај дејноста на општинските културни установи, да се поттикнат и поддржат и други активности за негување на фолклорот, обичаите, вредностите својствени за традицијата на нашето поднебје, организирање на културните манифестации и разновидни специфични творби на творештво преку:
- обезбедување на услови за богат, квалитетен и разновиден културен живот во општината;

- чување и афирмирање на материјалното и на духовното културно наследство на Општина Богданци и на нејзиниот културен идентитед;

-  поттикнување и афирмација на творештвото на младите уметници во сите сфери на културното живеење;

-  обезбедување услови за достапност на граѓаните до културните вредности;

- поддржување и промовирање проекти и програми кои се во тек со современиот европски и светски културен тренд;

- обезбедување  континуитет на традиционалните културно – уметнички манифестации кои се од локален карактер;
- одбележување на значајни датуми и личности од историјата и културата на Општина Богданци;
- воведување на нови форми на културно изразување;
-да поттикнат еднакво учество на мажите и жените, момчињата и девојчињата во нивните манифестации  и активности.
3. ФИНАНСИРАЊЕ 
Финансирањето на активностите утврдени со оваа Програма ќе биде реализирано од Буџетот на Општина Богданци за 2023 година.
	Ред.бр
	Културни активности


	Предвидени средства
	Индикатори

	I.
	Одржување на културни активности и манифестации
	340.000,00
	

	
	Културни активности по повод Денот на општината
	70.000,00
	Организирани активности за денот на општината

	
	Богданско културно лето
	130.000,00
	Број на изведувачи по пол

	
	Коледарски хепенинг
	50.000,00
	Организирани активности

	
	Водици
	40.000,00
	Организирани активности

	
	Манифестација по повод празникот „Св. Трифун“
	20.000,00
	Организирани активности

	
	Манифестација по повод денот на здравството
	15.000,00
	Организирани активности

	
	Манифестација по повод Ден на астрагалус
	15.000,00
	Организирани активности

	II.
	Поддршка на здруженија на граѓани 
	265.000,00
	

	
	Графичка работилница „Софија“ 
	100.000,00
	Број на учесници по пол

	
	ЕКО Росалес  -Богданци 
	20.000,00
	Организирана манифестација по повод „СВ. Трифун“ и друга активност 

	
	ФА „Мегдан“ -Богданци
	60.000,00
	Број на членови во друштвото по пол

	
	КУД „Бранд Петрушев“ -Богданци
	60.000,00
	Број на членови во друштвото по пол

	
	ЗБС „Свит Денс“- Богданци 
	25.000,00
	Учество на натпревари

	III.
	Други културни активности
	75.000,00
	Број на подржани активности 

	    
	Вкупно:I+II+III
	680.000,00
	


4. ЗАВРШНИ ОДРЕДБИ
Средствата предвидени за одржување на културни активности и манифестации ќе се исплатат за активностите кои ќе се спроведат.
Средствата предвидени за здруженијата на граѓани ќе се трансферираат по доставени барања од страна на здруженија на граѓани за финансирање на конкретната активност. 
Средствата предвидени во други културни активности  се однесуваат на активности од областа на културата кои не се опфатени со оваа програма, а ќе се појават во текот на 2023 година и се од општ интерес за општината.
Реализација и следењето на активностите на оваа Програма ќе се одвива преку Градоначалникот на Општина Богданци.
При реализација на Програмата ќе се води родова статистика со цел во иднина да допринесеме за подобро родово одговорно буџетирање во оваа област. Индикатори со кои ќе се следи реализацијата на програмата од родов аспект ќе биде бројот на корисници по пол кои се финансираат од оваа програма. 
Оваа Програма влегува во сила осмиот ден од денот на објавување во „Службен гласник на Општина Богданци“.
Бр. 08-2347/21                                                                      Претседател

28.12.2022 год.                                                на Советот на Општина Богданци

Богданци                                                                           Борис Ванчев
